
Пултарулах ҫыннисем 

Леонид Агаков феномене 
Г. УТКИН, 
Раҫҫейри писательсен 
Союзӗн члене 
Чӑваш тӗнчине лайӑхлатса 

хӑварас тесе тарӑшнӑ ҫынсен 
чапӗ вӑхӑт иртнӗҫемӗн чакса мар, 
пысӑкланса пырать. Леонид Ага
ков прозаик, драматург, публи
цист, театр критике, куҫаруҫӑ пир-
ки те ҫавнах каламалла. Иртнӗ 
кӗркунне Шупашкарӑн Cap мух-
тавӗн музейӗнче талантлӑ пи
сатель, фронтовик вилнӗренпе 
30 ҫул ҫитнӗ май асӑну каҫӗ 
иртрӗ. Ӑна музей ӗҫченӗ, пулта-
руллӑ сӑвӑҫ, юрӑ ӑсти, компози
тор, Раҫҫей писателӗсен Союзӗн 
члене Светлана Азамат йӗрке-
лесе ертсе пычӗ, Л. Агаковӑн хӗрӗ 
Алиса, ывӑлӗ Владислав ашшӗ-
не ӑшшӑн аса илсе калаҫрӗҫ. 
Залра студентсем йышлӑччӗ, 
ватӑ ҫынсем тё нумайччӗ. Сӑмах 
Леонид Яковлевичӑн феномене 
(никамӑннипе танлаштарма ҫук 
пултарулӑхӗ) пирки пычӗ. Унтан-
па самаях вӑхӑт иртрӗ пулсан та 
тӗл пулура тухса калаҫнӑ сын-
сен сӑмахӗсем халӗ те хӑлхара 
янӑраса тӑраҫҫӗ, пуҫра ҫӗнӗ шу-
хӑшсем ҫуратаҫҫӗ. 

Етӗрне тӑрӑхӗнчи Ҫуткасси 
ҫыннин, пуҫламӑш шкул учи
телей Яков Агаковӑн ачисем 
пӗчӗклех маттур пулнипе палӑр-
са тӑнӑ. Леня пиллӗкрех шакӑр-
таттарса кӗнеке вуланӑ, Исай 
килти выльӑха ҫитерме час-часах 
ҫерем ҫине илсе тухнӑ, Липа юр-
лама юратнӑ. 

Иртнӗ ӗмӗрӗн аллӑмӗш ҫул-
ӗсен варринче Етӗрне районӗн-
чи «Заветы Ильича» колхозри 
чӑх-чӗп фермин пуҫлӑхӗ Исай 
Яковлевич Агаков Чӑваш кӗнеке 
издательствинче «Чӑхсем ҫӑмар-
та тӑвассине эпир ҫапла 
ӳстертӗмӗр» брошюра пичетле-
се кӑларнӑ. ЧР ял хуҫалӑх мини-

стерстви ҫак кенекепе чах-чеп 
фермисенче ӗҫлекенсене усӑ 
курма сӗннӗ. 

Исайӑн пиччӗшӗ - Леонид 
Яковлевич Агаков ку вӑхӑталла 
чӑвашсен паллӑ писателе шут-
ланнӑ, повеҫсене, пьесӑсене, 
очерксене пӗрле пуҫтарса ҫирӗм 
ытла кӗнеке пичетлесе кӑларнӑ. 

Фронтран вӑл 1944 ҫулта 
аманса таврӑнатьте тӳрехкӗне-
ке издательствинче тӗп редактор 
ӗҫне кӳлӗнет. Вӑл вӑхӑтра вӑ-
рҫа пула арканнӑ хуҫалӑха ура 
ҫине тӑратасси ҫӗршывӑн тӗп 
тӗллевӗсенчен пӗри пулнӑ. Куль-
турӑна, искусствӑна, литерату-
рӑна аталантарассине те манӑҫа 
кӑларман. Чӑваш Енрете вӑрҫӑ 
вӑхӑтӗнче хупӑннӑ хаҫатсемпе 
журналсене ҫӗнӗрен кӑларма 
пуҫланӑ. Вӑрҫӑчченхи «Сунтал» 
вырӑнне 1946 ҫулта «Ялав» жур
нал тухма тытӑнать те, унӑн мал-
танхи номерӗсенчех Леонид Ага-
ковӑн «Ылтӑн вӑчӑра» повеҫӗ 
пичетленнӗ. Библиотекӑсенче 
ӑна ҫынсем черет тӑрса вулаҫҫӗ, 
ҫулталӑк хушшинчех журнал ти
раже икӗ хут ӳсет. Вӑл иртнӗ 
ӗмӗрӗн хӗрӗхмӗш ҫулӗсен 
вӗҫӗнче кӗнекепе пичетленсе 
тухать. Юлашки утмӑл ҫулта ҫак 
повеҫе чӑвашла тата вырӑсла 10 
хутчен кӑларнӑ, пӗтӗмӗшле ти
раж 150 пин экземпляртан та ир-
тсе кайнӑ. 

Леонид Яковлевич пурнӑҫ 
тӑршшӗпех ҫыравҫӑн йывӑр та 
кӑткӑс ӗҫне тӗрлӗ учрежденисен-
че вырӑнта ларнӑ чухне туса 
пынӑ. Вӑрҫӑ пуҫланичченех Мус-
кавра Театр искусствин патша-
лӑх институтне пӗтернӗскер, 
Шупащкара таврӑнсан вӑл теар 
техникумӗнче студентсене 
вӗрентнӗ, Халӑх комиссарӗсен 
канашӗн ҫумӗнчи искусство уп-
равленийӗн инспекторӗнче, писа-

ӗҫленӗ. Повеҫ-калав сюжечӗсем 
пуҫра ҫуралса-капланса тӑнӑ вӑ-
хӑтсенче вырӑнтан тухса килте 
сӗтел хушшинче ӗҫлеме те тивнӗ. 
Ун пектапхӑрсемунӑн пенсие ту-
хиччен 20-25 ҫул таранчченех 
пуҫтарӑнаҫҫӗ. 

Пурнӑҫа тарӑннӑн пӗлни, 
ҫӑлкуҫ пек тапса таракан пулта
рулах, илемлӗх тӗнчин вӑрттӑн-
лӑхӗсене алла илни, чӑтӑмлӑх 
Агакова литература ӗҫӗнче ҫӗнӗ 
ҫитӗнӳсем тума пулӑшнӑ. Роман-
сем, повеҫсем, калавсем, пьсесӑ-
сем, очерксем ҫырса вӑл пурӗ 48 
кӗнеке кӑларнӑ. Вӗсен 
пӗтӗмӗшле тираже ҫур миллион 
экземпляртан та иртет. Ҫапла 
вара чӑваш литературинче вӑл чи 
вулакан автор шутланать. Унӑн 
вун икӗ кӗнеки пӗрре ҫеҫ мар, те-
миҫе хутчен те пичетленсе тухнӑ. 

Чӑваш драматургийӗнче те 
вӑл самаях сумлӑ вырӑн йышӑ-
нать. Унӑн «Ултав» тата «Хӑват» 
пьесисем тӑрӑх Аслӑ Отечествен-
нӑй вӑрҫӑчченех театрсем спек-
такльсем лартса панӑ. «Пӗрре, 
ҫуркунне», «Ылтӑн вӑчӑра» по-
веҫсем тӑрӑх хатӗрленӗ инсце-
нировкӑсем те Чӑваш академи 
драма театрӗн репертуарне кӗме 
тивӗҫлӗ пулса темиҫе ҫул хушши 
унтан тухмарӗҫ. 

Куҫару ӗҫне пур писатель те 
пултараймасть, Леонид Агаков 
пирки пултаруллӑ та тухӑҫлӑ тӑл-

мачтениперрете ӳстерсе каланӑ 
сӑмах мар. Чӑваш Республикин 
Пичет архивен фончӗсенче Ле
онид Яковлевич куҫарнӑ утмӑла 
яхӑн кӗнеке упранать(библиоте-
кӑсенче вӗсем кивелсе ҫитсе та-
хҫанах утиле кайнӑ). Агаков тем 
тӗрлӗ литература та куҫарнӑ, 
ҫапах та илемлӗ литература 
унӑн куҫарӑвӗсенче тӗп вырӑнта 
тӑрать. Вӑл шутра Максим Горь
кий «Манӑн университетӑмсем» 
повеҫӗ тата «Артамоновсем» ро
мане, Александр Островский 
«Аслати» драмипе «Бальзами
нов авланать» комедийӗ, Алек
сандр Фадеевӑн «Аркату», Борис 
Полевойӑн «Полк ывӑлӗ», Алек
сандр Чаковскин «Аякри ҫӑлтӑр 
ҫути», Чингиз Айтматовӑн «Ма-
нӑн хӗрлӗ тутӑрлӑ тополӗм» по-
веҫӗсем. 

Пултаруллӑ ҫыравҫӑн та-
ланчӗн тататепӗреннетеманса 
хӑварма юрамасть. Вӑл-Л. Ага
ков театр критикӗн тата театро-
ведӑн тивӗҫӗсене нумай ҫул хуш
ши мӗн пултарнӑ таран туса 
пыни. Чӑваш театрӗсем лартнӑ 
спектакльсене хакласа вӑл рес-
публикӑри хаҫатсенче ҫеҫ мар, 
Мускавра тухса таракан «Театр» 
тата «Театральная жизнь» жур-
налсенче те рецензисем пичет
лесе кӑларнӑ. Астӑватӑп-ха, рес-
публикӑри театрсенчен пӗринче 
Николай Терентьевен «Пар 
ҫапнӑ ҫеҫпӗл» драми тӑрӑх спек
такль лартнӑ хыҫҫӑн чӑвашла пи-
четленекен хаҫатсенчен пӗринче 
Леонид Яковлевичей рецензийӗ 
ҫапӑнса тухрӗ. Унӑн шухӑшӗпе 
килӗшменнисем те тупӑнчӗҫ. 
Хӗрӳ дискусси пуҫланса кайрӗ. 
Вӑл темиҫе уйӑха пычӗ. Театрсен 
проблемисемпе писатель яланах 
кӑсӑкланатчӗ. Тӗрлӗ вӑхӑтра 
унӑн хаҫат-журналта пӗтӗмпе 
200 ытла рецензи-хаклав пичет
ленсе тухни те ҫакна лайӑх ҫир-
ӗплетсе парать, 

Манӑн Леонид Яковлевичпа 
ҫывӑх паллашма май килмен. 
Ҫапах та писательсен съезчӗсен-
че, творчество союзӗсен пухӑвӗ-
сенче эпӗ ӑна пӗрре мар курнӑ. 
Ҫиелтен пӑхсан вӑл сахал кала-
ҫакан, ҫынпахутшӑнма юратман, 
кӑра кӑмӑллӑ ҫын пектуйӑнатчӗ. 
Съездсемпе пухусенче хӑйӗн 
мӑшӑрӗпе Александра Лазаре-
вапа (чӑвашсен паллӑ писатель
ницу юнашар халӑхран уйрӑм-
рах ларатчӗ. Тухса сӑмах кала-
нине те ас тумастӑп. Унпа пӗрле 
ӗҫленӗ ҫыравҫӑсем Василий Да-
выдов-Анатри, Валентина Эльби, 
Иван Вашки ӑна хисеплесе, 
ӑшшӑн аса илеҫҫӗ. Салхуллӑ 
пит-куҫ, сӳрӗк кӑмӑл уншӑн хӑй-
не хӳтӗлеме кирлӗ маска ҫеҫ 
пулнӑ тесе ӗнентереҫҫӗ, вӑл уҫӑ 
кӑмӑллӑ, мухтаннине юратман, 
йӑпӑлтатнине чунтай курайман 
ҫын пулнине ҫирӗплетеҫҫӗ. 

Писателе халӑх питӗ хисепле-
нине влаҫра ларакансем лайӑх 
курса тӑнӑ. Унӑн литературӑри 
ӗҫӗ-хӗлӗ ӑнӑҫлӑ пулса пынине те 
пӗлмен мар. Ҫавна кура ӑна Ӗҫлӗх 
Хӗрлӗ Ялав орденӗпе, медаль-
семпе, икӗ хутчен Чӑваш АССР 
Президиумӗн Хисеп фамотипе на-
градӑланӑ, «Чӑваш халӑх питса-
телӗ»хисеплӗятпанӑ. Вӑлчӑваш 
ҫамрӑкӗсен Ҫеҫпӗл Мишши 
ячӗллӗ премийӗн лауреачӗ пулнӑ. 

Вӑхӑт малаллах шӑвать. 
Паллӑ ҫыравҫӑ чӗррисенчен 
урӑлса кайнӑранпа та 30 ҫул 
иртрӗ ӗнтӗ. Леонид Яковлевич 
питӗ ир, 67 ҫултах ҫӗре кӗнӗ. Унӑн 
вил тӑприйӗ - Богдан Хмельниц
кий урамӗнчи асӑну масарӗ ҫинче. 
Общественность представителӗ-
сем те, хӗрӗпе ывӑлӗ те ӑна лай-
ӑх пӑхса тӑраҫҫӗ. Кӗнекисене Xa
nax хапӑлласах йышӑнать. Се
мах май, автор вилнӗхыҫҫӑн«Ыл-
тӑн вӑчӑра» виҫӗ хутчен, «Юман-
лӑхра ҫапла пулнӑ» икӗ хутчен 
ҫапӑнса тухнӑ. 


